ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

ՈՐՈՇՈՒՄ

      ___________2014 թվականի N______-Ն

ԿԵՆՍԱԹՈՇԱԿԱՅԻՆ ՏԱՐԻՔԸ ԼՐԱՑԱԾ ՄԱՍՆԱԿՑԻ ԿՈՂՄԻՑ ՍՈՑԻԱԼԱԿԱՆ ՎՃԱՐԻ ԿԱՏԱՐՈՒՄԸ ԴԱԴԱՐԵՑՆԵԼՈՒ ՎԵՐԱԲԵՐՅԱԼ ԴԻՄՈՒՄԸ ՀԱՐԿԱՅԻՆ ՄԱՐՄԻՆ ՆԵՐԿԱՅԱՑՆԵԼՈՒ ԿԱՐԳԸ, ԴԻՄՈՒՄԻ ՁԵՎԸ ԵՎ կուտակային կենսաթոշակ ստանալու մասին դիմումի վերաբերյալ հարկային մարմնի կողմից գործատուներին տեղեկացնելու ԿԱՐԳԸ ՍԱՀՄԱՆԵԼՈՒ ՄԱՍԻՆ
Հիմք ընդունելով «Կուտակային կենսաթոշակների մասին» Հայաստանի Հանրա​պե​տութ​​​​յան օրենքի 5-րդ հոդվածի 5-րդ և 6-րդ մասերը` Հայաստանի Հան​րա​պե​տութ​յան կառա​​վարությունը որոշում է.
1. Սահմանել`
1) կենսաթոշակային տարիքը լրացած մասնակցի կողմից սոցիա​լա​կան վճարի կատա​րումը դադարեցնելու վերաբերյալ դիմումը հարկային մարմին ներ​կա​յաց​նելու կարգը` համա​ձայն թիվ 1 հավելվածի,
2) կենսաթոշակային տարիքը լրացած մասնակցի կողմից սոցիա​լա​կան վճարի կատարումը դադարեցնելու վերաբերյալ հարկային մարմին ներկայացվող դիմումի ձևը` համա​ձայն թիվ 2 հավելվածի,
3) կուտակային կենսաթոշակ ստանալու մասին դիմումի վերաբերյալ հար​​կա​յին մարմնի կողմից գործատուներին տեղեկացնելու կարգը՝ համաձայն թիվ 3 հավել​վածի:

2. Սույն որոշումն ուժի մեջ է մտնում պաշտոնական հրապարակման օրվան հաջոր​դող տասներորդ օրը:

                          Հավելված N 1
ՀՀ կառավարության
2014 թվականի __________ ___ N ___-Ն որոշման
ԿԱՐԳ
ԿԵՆՍԱԹՈՇԱԿԱՅԻՆ ՏԱՐԻՔԸ ԼՐԱՑԱԾ ՄԱՍՆԱԿՑԻ ԿՈՂՄԻՑ ՍՈՑԻԱԼԱԿԱՆ ՎՃԱՐԻ ԿԱՏԱՐՈՒՄԸ ԴԱԴԱՐԵՑՆԵԼՈՒ ՎԵՐԱԲԵՐՅԱԼ ԴԻՄՈՒՄԸ ՀԱՐԿԱՅԻՆ ՄԱՐՄԻՆ ՆԵՐԿԱՅԱՑՆԵԼՈՒ 
1. Սույն կարգով կարգավորվում են կենսաթոշակային տարիքը լրացած կուտակային կեն​սաթոշակային բաղադրիչի մասնակցի (այսուհետ` մասնակից) կողմից սոցիալական վճարի կատարումը դադարեցնելու վերաբերյալ դիմումը (այսուհետ` դիմում) հարկային մար​մին ներկայացնելու հետ կապված հարաբերությունները:  
2. Սույն կարգում կիրառվող հասկացություններն ունեն «Կուտակային կենսաթո​շակ​ների մասին» Հայաստանի Հանրապետության օրենքով սահմանված իմաստը:
3. Կենսաթոշակային տարիքը լրանալու դեպքում մասնակիցը կարող է դադարեցնել սոցիա​լական վճարների կատարումը` հարկային մարմին սույն որոշման N 2 հավել​վածով սահ​մանված ձևով դիմում ներկայացնելու միջոցով:
4. Սույն կարգի կիրառության իմաստով, կենսաթոշակային տարիքը լրացած` սոցիա​լա​կան վճար կատա​րած (այդ թվում` օտարերկրյա քաղաքացի և քաղաքացիություն չունեցող անձինք) մաս​նակիցներն են` 

1) վարձու աշխատողները,

2) անհատ ձեռնարկատերերը,

3) նոտարները,
4) ինքնազբաղված անձինք:

5. Վարձու աշխատողը (բացառությամբ հարկային գործակալի պարտականությունից ազատ​ված գործատուի վարձու աշխատողի) դիմումը ներկայացնում է գործատուին` թղթա​յին տարբերակով: Վարձու աշխատողի դիմումի վերաբերյալ տեղեկատվությունը գործա​տուն հարկային մարմնին հայտնում է օրենքով սահմանված կարգով և ժամկետում ներ​կա​յաց​վող գրանցման հայտի միջոցով: Այս դեպքում դիմումը համարվում է հարկային մարմին ներ​կայացված գործատուին ներկայացնելու պահից:
6. Անհատ ձեռնարկատերը, նոտարը, հարկային գործակալի պարտականությունից ազատ​ված գործատուի վարձու աշխատողը և ինքնազբաղված անձը դիմումը հարկային մար​մին ներկայացնում են էլեկտրոնային եղանակով:
7. Դիմում ներկայացրած անձի կողմից սոցիալական վճար կատարելու պարտակա​նու​թյունը դադարում է`

1) աշխատավարձից, «Հաստատագրված վճարների մասին» Հայաստանի Հանրա​պե​տության օրենքով սահմանված հաստատագրված վճարներով հարկվող կամ «Արտո​նա​գրա​յին վճարների մասին» Հայաստանի Հանրապետության օրենքի հավելված 7-ի ցանկում ընդ​գրկված կամ «Շրջանառության հարկի մասին» Հայաստանի Հանրապետության օրեն​քով շրջանառության հարկով հարկվող գործունեության տեսակներից ստացվող եկա​մուտ​նե​րից` դիմումը հարկային մարմին ներկայացնելու ամսվան հաջորդող ամսվա 1-ից,
2) ձեռնարկատիրական եկամուտներից` դիմումը հարկային մարմին ներկայացնելու տարվա հունվարի 1-ից,
3) որպես ինքնազբաղված անձ ստացված եկամուտներից` դիմումը հարկային մար​մին ներկայացնելու ամսվան հաջորդով ամսվա 1-ից:

                Հավելված N 2
ՀՀ կառավարության
2014 թվականի __________ ___ N ___-Ն որոշման
	ԴԻՄՈՒՄ 

ԿԵՆՍԱԹՈՇԱԿԱՅԻՆ ՏԱՐԻՔԸ ԼՐԱՑԱԾ ՄԱՍՆԱԿՑԻ ԿՈՂՄԻՑ ՍՈՑԻԱԼԱԿԱՆ ՎՃԱՐԻ ԿԱՏԱՐՈՒՄԸ ԴԱԴԱՐԵՑՆԵԼՈՒ 
	Փաստաթղթի մուտքագրման համար 

(լրացվում է հարկային մարմնի կողմից` դիմումը էլեկտրոնային եղանակով ներկայացնելու դեպքում)

	1. Մասնակցի անուն, ազգանուն
	2. Ֆիզիկական անձի բնակության հասցեն

	
	

	3. ՀՎՀՀ (առկայության դեպքում)
	

	
	


	Անձը հաստատող փաստաթղթի*
	6. ՀԾՀ կամ ՀԾՀ չստանալու վերաբերյալ տեղեկանքի համար 


	7. Ներկայացման ամսաթիվ


	4. Տեսակ
	5. Նույնականացման համար
	
	

	
	
	
	_____  ______________20        թ.

	Կենսաթոշակային տարիքը լրանալու կապակցությամբ ցանկանում եմ սոցիալական վճարների կատարումը դադարեցնել
	

	8. Մասնակցի (լիազորված անձի) ստորագրություն 

	 


* ՀՀ-ում անձը հաստատող փաստաթղթերն են՝ ՀՀ քաղաքացիների համար ՀՀ անձնագիր, նույնականացման քարտ, մինչև 16 տարեկանների դեպքում` ծննդյան վկայական, օտարերկրյա քաղաքացու և քաղաքացիություն չունեցող անձի` ՀՀ-ում բնակվելու իրավունքը հաստատող փաստաթուղթ (կացության քարտ, ՌԴ քաղաքացու անձնագիր), փախստականի կարգավիճակ ունեցող անձի` կոնվենցիոն ճամփորդական փաստաթուղթ:

Հավելված N 3
ՀՀ կառավարության
2014 թվականի __________ ___ N ___-Ն որոշման
ԿԱՐԳ

կուտակային կենսաթոշակ ստանալու մասին դիմումի վերաբերյալ հարկային մարմնի կողմից գործատուներին տեղեկացնելու
1. Սույն կարգով կարգավորվում են «Կուտակային կենսաթոշակների մասին» Հայաս​տանի Հանրապետության օրենքով սահմանված` մասնակցի կողմից ռեեստրը վարողին ներ​կա​յացված` կուտա​​​​​կային կենսաթոշակ ստանալու մասին դիմումի (այսուհետ` դիմում) վերա​բեր​յալ հար​կա​յին մարմնի կողմից գոր​ծա​տուին տեղեկացնելու հետ կապված հարաբերություն​ները:

2. Սույն կարգում կիրառվող հասկացություններն ունեն «Կուտակային կենսաթո​շակ​ների մասին» Հայաստանի Հանրապետության օրենքով սահմանված իմաստը:

3. Սույն կարգի կիրառության իմաստով, դիմում ներկայացրած մասնակիցներ են համար​վում «Կուտա​կային կենսաթոշակների մասին» Հայաս​տանի Հանրապետության օրենքի 49-րդ և 56-րդ հոդվածներով նախա​տես​ված դեպքերում ռեեստրը վարողին կուտա​​​կային կեն​սա​​թո​շակ ստանալու դիմում ներկա​յաց​​նելու իրավունք ունեցող անձինք:

4. Հարկային մարմինը դիմում ներկայացրած մասնակիցների վերաբերյալ գործա​տու​նե​րին տեղեկացնում է ռեեստր վարողից տեղեկատվությունն ստանալուց հետո մեկ աշխա​տան​քային օրվա ընթացքում` էլեկտրոնային ծանուցման եղանակով` www.taxservice.am կայք​էջին կից գործող` https://file-online.taxservice.am հաշվետվությունները ներկայացնելու էլեկտ​րո​նա​յին համակարգի միջոցով:
5. Գործատուին ներկայացվող էլեկտրոնային ծանուցման մեջ արտացոլվում են ռեեստրը վարողին կուտա​​​կային կենսաթոշակ ստանալու մասին դիմում ներկայացրած մաս​նա​կից​ների վերաբերյալ հետևյալ տվյալները.
1) անունը, ազգանունը,

2) հանրային ծառայությունների համարանիշը կամ հանրային ծառայությունների համա​​րա​​​նիշ չստանալու մասին տեղեկանքի համարը,

3) անձը հաստատող փաստաթղթի նույնականացման համարը,

4) ծննդյան օրը, ամիսը, տարեթիվը,

5) կուտա​​​կային կենսաթոշակ ստանալու մասին դիմումը ներկայացնելու օրը, ամիսը, տարեթիվը:

6. Դիմում ներկայացրած անձի կողմից սոցիալական վճար կատարելու պարտա​կա​նու​թյունը դադարում է`

1) աշխատավարձից, «Հաստատագրված վճարների մասին» Հայաստանի Հանրա​պե​տու​թյան օրենքով սահմանված հաստատագրված վճարներով հարկվող կամ «Արտո​նա​գրա​յին վճարների մասին» Հայաստանի Հանրապետության օրենքի հավելված 7-ի ցանկում ընդգրկ​ված կամ «Շրջանառության հարկի մասին» Հայաստանի Հանրապետության օրեն​քով շրջա​նա​ռու​թյան հարկով հարկվող գործունեության տեսակներից ստացվող եկա​մուտ​ներից` դիմումը մասնակիցների ռեեստրը վարողին ներկայացնելու ամսվան հաջորդող ամսվա 1-ից,
2) ձեռնարկատիրական եկամուտներից` դիմումը մասնակիցների ռեեստրը վարողին ներ​կայացնելու տարվա հունվարի 1-ից,
3) որպես ինքնազբաղված անձ ստացված եկամուտներից` դիմումը հարկային մար​մին ներկայացնելու ամսվան հաջորդով ամսվա 1-ից:
Հիմնավորում
Կենսաթոշակային տարիքը լրացած մասնակցի կողմից սոցիալական վճարի կատարումը դադարեցնելու վերաբերյալ դիմումը հարկային մարմին ներկայացնելու կարգը, դիմումի ձևը և կուտակային կենսաթոշակ ստանալու մասին դիմումի վերաբերյալ հար​կա​յին մարմնի կողմից գործատուներին տեղեկացնելու կարգը սահմանելու մասին ՀՀ կառավարության որոշման նախագծի ընդունման
1. Իրավական ակտի անհրաժեշտությունը (նպատակը). Նախագծի մշակումը պայ​մա​նավորված է ս.թ. հունիսի 21-ին ՀՀ Ազգային Ժողովի կողմից ընդունված և ս.թ. հուլիսի 1-ից ուժի մեջ մտած` Կուտակային կենսաթոշակների մասին Հայաստանի Հանրապե​տու​թյան օրեն​​քում փոփոխություն կատարելու մասին ՀՀ օրենքի կիրար​կմամբ:
2. Կարգավորման հարաբերությունների ներկա վիճակը և առկա խնդիրները. 

Խնդիրը կայանում է նրանում, որ ս.թ. հունիսի 21-ին ՀՀ Ազգային Ժողովի կողմից ընդուն​​​ված Կուտակային կենսաթոշակների մասին Հայաստանի Հանրապետության օրեն​​քում փոփոխություն կատարելու մասին ՀՀ օրենքով սահմանված` կենսաթոշակային տարիքը լրա​ցած մասնակցի կողմից սոցիալական վճարի կատարումը դադարեցնելու վերաբերյալ դիմումը հարկային մարմին ներկայացնելու, ինչպես նաև կուտակային կենսա​թո​շակ ստանալու մասին դիմումի վերաբերյալ հար​կա​յին մարմնի կողմից գործատուներին տեղեկացնելու կար​գերի հետ կապված հարաբերությունները կարգավորված չեն: 

3. Առկա խնդիրների առաջարկվող լուծումները. Նախագծերով առաջարկվում է սահ​մա​​նել կենսաթոշակային տարիքը լրացած մասնակցի կողմից սոցիալական վճարի կատարումը դադարեցնելու վերաբերյալ դիմումը հարկային մարմին ներկայացնելու և կուտակային կեն​սա​թո​շակ ստանալու մասին դիմումի վերաբերյալ հար​կա​յին մարմնի կողմից գործա​տու​ներին տեղե​կացնելու կարգերը:
4. Տվյալ բնագավառում իրականացվող քաղաքականությունը. Հայաստանի Հան​րա​պե​​տու​​թյան կառավարության կողմից իրականացվող քաղաքականությունն ուղղված է կենսա​թո​​շա​կային համակարգի բարեփոխմանը:
5. Նախագծի մշակման գործընթացում ներգրավված ինստիտուտները և անձինք. Նա​​​խա​​​գ​ծերը մշակվել են Հայաստանի Հանրապետության ֆինանսների նախա​րա​րու​թյան կող​մից:
6. Կարգավորման առարկան. Նախագծերի կարգավորման առարկան կեն​սա​թո​շա​կա​յին տարիքը լրացած մասնակցի կողմից սոցիալական վճարի կատարումը դադարեց​նելու վերա​​​բերյալ դիմումը հարկային մարմին ներկայացնելու և կուտա​կային կենսաթոշակ ստա​նալու մասին դիմումի վերաբերյալ հար​կա​յին մարմնի կողմից գործատուներին տեղեկացնելու կարգերի հետ կապված հարաբերություններն են:
7. Իրավական ակտի կիրառման դեպքում ակնկալվող արդյունքը. Նախագծերի ընդուն​​​​​​​​ման արդ​​յուն​քում ակնկալվում է ապահովել կեն​սա​թո​շա​կային տարիքը լրացած մաս​նակցի կողմից սոցիալական վճարի կատարումը դադարեց​նելու վերաբերյալ դիմումը հար​կային մարմին ներկայացնելու և կուտա​կային կենսաթոշակ ստանալու մասին դիմումի վերա​բերյալ հար​կա​յին մարմնի կողմից գործատուներին տեղեկացնելու կարգերը:

Տեղեկանք
Կենսաթոշակային տարիքը լրացած մասնակցի կողմից սոցիալական վճարի կատարումը դադարեցնելու վերաբերյալ դիմումը հարկային մարմին ներկայացնելու կարգը, դիմումի ձևը և կուտակային կենսաթոշակ ստանալու մասին դիմումի վերաբերյալ հար​կա​յին մարմնի կողմից գործատուներին տեղեկացնելու կարգը սահմանելու մասին ՀՀ կառավարության որոշման նախագծի ընդունման առնչությամբ այլ իրավական ակտերի ընդունման անհրաժեշտության վերաբերյալ

Կենսաթոշակային տարիքը լրացած մասնակցի կողմից սոցիալական վճարի կատա​րումը դադարեցնելու վերաբերյալ դիմումը հարկային մարմին ներկայացնելու կարգը, դիմումի ձևը և կուտակային կենսաթոշակ ստանալու մասին դիմումի վերաբերյալ հար​կա​յին մարմնի կողմից գործատուներին տեղեկացնելու կարգը սահմանելու մասին ՀՀ կառա​վա​րու​թյան որոշ​ման նախագծի ընդունմամբ այլ իրա​վա​կան ակտերի ընդուն​ման անհրա​ժեշ​տու​թյան չի առա​ջա​նում:

Եզրակացություն
Կենսաթոշակային տարիքը լրացած մասնակցի կողմից սոցիալական վճարի կատարումը դադարեցնելու վերաբերյալ դիմումը հարկային մարմին ներկայացնելու կարգը, դիմումի ձևը և կուտակային կենսաթոշակ ստանալու մասին դիմումի վերաբերյալ հար​կա​յին մարմնի կողմից գործատուներին տեղեկացնելու կարգը սահմանելու մասին ՀՀ կառավարության որոշման նախագծերի ընդունմամբ պետական բյուջեի եկամուտների նվազեցման կամ ծախսերի ավելացման մասին
Կենսաթոշակային տարիքը լրացած մասնակցի կողմից սոցիալական վճարի կատա​րումը դադարեցնելու վերաբերյալ դիմումը հարկային մարմին ներկայացնելու կարգը, դիմումի ձևը և կուտակային կենսաթոշակ ստանալու մասին դիմումի վերաբերյալ հար​կա​յին մարմնի կող​մից գործատուներին տեղեկացնելու կարգը սահմանելու մասին ՀՀ կառավա​րու​թյան որո​շում​ների նախագծերի ընդուն​​մամբ պետա​​կան բյուջեի եկամուտների նվա​զե​ցում կամ ծախ​սերի ավելացում չի ակն​կալ​​վում:


Ամփոփաթերթ

Կենսաթոշակային տարիքը լրացած մասնակցի կողմից սոցիալական վճարի կատա​րումը դադարեցնելու վերաբերյալ դիմումը հարկային մարմին ներկայացնելու կարգը, դիմումի ձևը և կուտակային կենսաթոշակ ստանալու մասին դիմումի վերաբերյալ հար​կա​յին մարմնի կողմից գործատուներին տեղեկացնելու կարգը սահմանելու մասին ՀՀ կառավարության որոշման նա​խագծի վերաբերյալ շահագրգիռ մարմինների կողմից ներկայացված առաջարկությունների, դրանց ընդունման կամ չընդունման վերաբերյալ առաջարկությունների, դրանց ընդունման կամ չընդունման վերաբերյալ

	Առարկության, առաջարկության հեղինակը¸ գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	ՀՀ աշխատանքի և սոցիալական հարցերի նախարարություն

18.07.2014թ.

թիվ ԱԱ/ԱնԳ-1-3/5711-14
	Առաջարկվում է նախագծի 1-ին կետով հաստատվող կարգի թիվ 1 հավելվածի 4-րդ կետում ավելացնել նոր ենթակետ հետևյալ բովանդակությամբ. 

«4) ինքնազբաղված անձինք:»:
	Ընդունվել է:
	Նախագծի 1-ին կետով հաստատվող կարգի թիվ 1 հավելվածի 4-րդ կետում կատարվել է համապատասխան լրացում:

	
	Առաջարկվում է նախագծի 1-ին կետով հաստատվող կարգի թիվ 1 հավելվածի 7-րդ կետում ավելացնել նոր ենթակետ հետևյալ բովանդակությամբ. 

«3) որպես ինքնազբաղված անձ ստացված եկամուտներից` դիմումը հարկային մարմին ներկայացնելու ամսվան հաջորդող ամսվա 1-ից:»:
	Ընդունվել է:
	Նախագծի 1-ին կետով հաստատվող կարգի թիվ 1 հավելվածի 7-րդ կետում կատարվել է համապատասխան լրացում:

	ՀՀ կենտրոնական բանկ

22.07.2014թ.

թիվ 20.3-07/000655-14
	Առաջարկվում է նախագծի 2-րդ կետով հաստատվող թիվ 2 հավելվածի`
1) 1-ին կետը շարադրել հետևյալ խմբագրությամբ` «1. Մասնակցի անուն ազգանուն»,

2) Բոլոր կետերում «Ֆիզիկական անձի» բառերը փոխարինել «Մասնակցի» բառով,

3) 5-րդ կետը շարադրել հետևյալ խմբագրությամբ` «5. Նույնականացման համար», քանի որ անձը հաստատող տարբեր փաստաթղթերը կարող են ունենալ տարբեր տիպի նույնականացման համարներ,

4) 6-րդ կետում «տեղեկանք» բառը փոխարինել «տեղեկանքի համար» բառերով,
5) 8-րդ կետը շարադրել հետևյալ խմբագրությամբ` «8.Մասնակցի (լիազորված անձի) ստորագրություն, հաշվի առնելով այն հանգամանքը, որ դիմումը կարող է ներկայացնել նաև նմասնակցի լիազորված անձը:
Միաժամանակ, առաջարկվում է նախատեսել դիմումի լրացման ուղեցույց` մասնակցի համար այն ավելի ընկալելի դարձնելու և դրա կամայական ձևով լրացումը բացառելու համար:
	Ընդունվել է:

Ընդունվել է:

Ընդունվել է:

Ընդունվել է:

Ընդունվել է:

Ընդունվել է մասնակի:


	Նախագծի 2-րդ կետով հաստատվող թիվ 2 հավելվածում կատարվել է համապատասխան փոփոխություն:
Նախագծի 2-րդ կետով հաստատվող թիվ 2 հավելվածում կատարվել է համապատասխան փոփոխություն:
Նախագծի 2-րդ կետով հաստատվող թիվ 2 հավելվածում կատարվել է համապատասխան փոփոխություն:
Նախագծի 2-րդ կետով հաստատվող թիվ 2 հավելվածում կատարվել է համապատասխան փոփոխություն:
Նախագծի 2-րդ կետով հաստատվող թիվ 2 հավելվածում կատարվել է համապատասխան փոփոխություն:

Դիմումի ձևում նշվել են անձը հաստատող փաստաթղթերի տեսակները:


